
ҚАРАША АЙЫ - РУХАНИ-АДАМГЕРШІЛІК ЖӘНЕ ОТБАСЫ ҚАТЫНАСЫ МӘДЕНИЕТІН ҚАЛЫПТАСТЫРУ АЙЛЫҒЫ

* «ЕҚЫҰ –саммиті» тақырыбында бесінші сыныптар ара

сында сапқа тұру қарашаның 17 -жұлдызында Қазақ тілі мен әде

биет пәні мұғалімі Г.Е.Шаймерденова ұйымдастыруымен өткізілді.

*Осы тақырып айналасында Европа Қауіпсіздігі мен 

Ынтымақтастығы ұйымы туралы оқушылар түсінігін кеңейту мақ

сатында 7-сыныптар арасында «Маңызы ерекше Саммит» атты

лекция сабағы мектеп кітапхана қызметкері Ш.К.Ибраева және аға 

А.А. Кенжегалина ұйымдастырылуымен өте мазмұнды өткізілді. 
Алған түсініктерін жинақтау мақсатында викториналық сайыс 
ұйымдастырылып , сұрақтарға дұрыс жауап берген оқушылар сый
лықтармен марапатталды.

           *»Қант диабеті ауруына қарсы – дүниежүзілік күрес күніне 

орай «Диабет себептері және оның алдын алу» тақырыбында орта 

буын оқушылары үшін лекция сабағы мен «Витаминдер еліне сая
хат» атты ертеңгілік 1 сынып оқушылары арысында мектеп коор 
динаторы К.Ш. Нұрахметова өткізді. 

*Қарашаның 24-жұлдызында «Абайдың ән әлемі» атты 

7 «а,б,в,г» сынып оқушылары қатысуында Потанин мұражайы 

қызметкері Ерлан Олжаұлы Рахимовтың ұйымдастыруымен 

лекция-концерт ұйымдастырылды. Слайд-шоумен өткізілген ша

раның оқушылар үшін алатын орны ерекше екендігін байқалды.

Әрі Абайдың әндерін орындап, әрі әндердің шығу тарихына кеңі

нен тоқталған Е.О.Рахимов қазақ халқының ұлы тумасының кере

мет тұлға екендігін тағы да бір рет дәлелдеп берді. Жалпы саны 

35 оқушы қатысты.

  
* Қарашаның 24-жұлдызында 2-9 сыныптар арасында оқу
шылардың шығармашылық қабілеттерін арттыру мақсатында «Ли

дер жүргізуші -2010» сайысының іріктеу туры өтті. Сайысқа жалпы 
саны 50 оқушы қатысты. Сайыс қатысушыларының сөйлеу мәнері, 
сахнада өзін ұстау этикасы, тақырыпты көпшілікке жеткізуі

әділқазылар тарапынан бағаланып, келесі турға 20 оқушы іріктеліп 

алынды. Тәуелсіздік мерекесі және мектептің 10 жылдық мерейтойына 

орай сайыстың келесі кезеңі желтоқсан айының бірінші онкүндігінде 

өткізіледі. Келесі турда әрбір жүргізуші жеке дара өз атағы үшін күре

седі.
 
*Қарашаның 24-і күні мектебіміздің 16 оқушысы сурет пәні 
мұғалімі С.К.Жангазинова мен әлеуметтік ұстаз А.К. Казым
бетова ұйымдастыруымен қалалық «Мектептің 12 сәті» сайы
сының «Волонтер - өз еркімен көмектесетін адам» сәтіне қа
тысып, мектептегі волонтерлік жұмыстар туралы кеңінен ашып 

беруге тырысты.

*Қараша айының 17-жұлдызында 8 «Б» сыныбында «Менің жанұям» атты шығармашылық тәрбие сағаты болып өтті. Тәрбие сағаты оқушыларға отбасылық ауыз-бірлік жайлы мәлімет беріп, олардың жанұялық ой-пікірлерімен бөлісу, үй ішінің береке-бірлігін, үйлесімі мен тыныштығын сақтау мақсатында өтті. Сынып сағатының бірінші кезеңінде оқушылар тақырыпқа сай түрлі тапсырмалармен жұмыс жасап, өз ойларымен бөлісті, сұрақ-жауап ұйымдастырып, жүйелі ой-пірлер айтты. Екінші кезеңің жанұялыры туралы шағын шығарма жазуға арнады. Шығарма жазу барысында оқушылар өз ойларын ұтымды жеткізіп, отбасылары жайлы қызғылықты мәліметтер берді. Солардың ішінде үздік деп танылған бірнеше шығарманы оқушылардың өздері таныстырады,- дейді сынып жетекшісі Гүлбаршын Саматқызы.
Ұзақпай Айдана:

«Отанды сүю – отбасынан басталады» демекші, мен өз отбасымды қалай сүйсем, Отанымды да солай сүйемін. Әр отбасы мына кең - байтақ Отанның бір бөлшегі. 

Мен жанұяммен Павлодар қаласында тұрамын. Отбасымыз үш адамнан құралады: әкем, анам және мен. Отбасымызда әкем де, шешем де тынымсыз еңбек етіп, жанұясын бағып-қағады, мені оқытып, керек-жарағымды түгендеп, тәтті-дәмдісін алдыма тартады. Мен өзімді жанұямда өте бақытты сезінемін. Сабақтан бос уақытымда үй шаруасына көмектесемін, анамнан түрлі тағамдарды пісіруді үйренемін, олардың айтқан ақыл-кеңестерін тыңдап, ата-анамды ренжітпеуге тырысамын. 
Біз мейрам күндері дастархан дайындап, туған-туысқандардың басын қосамыз, қонақ күтеміз. Ал жазғы демалыста Бурабай мен Баянауылға барып бой сергітіп, тынығып қайтамыз. Біздің әр күніміз қызықты да көңілді өтеді. Мен әрдайым осылай жалғаса беруін қалаймын. Отбасының беріктігі мен бірлігі отбасы мүшелеріне байланыста деп айтқым келеді.

Құлмаханов Мұхамбетәлі:
Әр жанұя бір кішкене мемлекет. Біздің сол кішкене мемлекетімізде 5 адам тұрады. Олар: әкем, анам, ағам, әпкем және мен. Үйдің тірегі әкем - өте ашық-жарқын, әңгімешіл, қонақжай адам. Ал анашым болса, әрқашан біздің қамымызды ойлап, ас әзірлеп, үй шаруасын шыр көбелек айналдырады. Ағам тұйық мінезді, маған әр кез қомқорлық көрсетіп, ақылын айтып жүреді. Әпкем әрдайым анама көмектеседі, маған сабақ жағынан қол ұшын береді. Мен үйдің кенжесімін. Мен өз отбасымды өте жақсы көремін. Біз сыйластық пен бақытта өмір сүреміз, бір-бірімізге түсінушілікпен қараймыз. Әрқашан аманшылық пен тыныштықта өмір кешейік деймін.

Нурбаева Алма:


Менің отбасымда үш адам бар. Олар: әкем, анам және мен. Біз тату-тәтті отбасымыз. Үй ішінде сыйластық пен бірлікті сақтаймыз, оның қадірін білеміз. Бір-бірімізге қуана көмек көрсетеміз, ішкі ой-пікірлерімізбен бөлісеміз. 
Ата-анам әр кез менің қасымнан табылады. Қуанышыма сүйсініп, мен мұңайсам, қолдау жасап, менің көңілімді табуға тырысады. «Балапан ұяда не көрсе, ұшқанда соны іледі» демекші, әке-шешем маған үнемі жақсы тәрбие беріп, ақыл-кеңестерін айтып отырады, жақсылыққа үйреніп, жаманнан жирену керектігін түсіндіреді. Мен олардың айтқанын екі етпей орындаймын, оларға қарыздар екенімді еш уақытта ұмытпаймын. Менің осындай отбасым болғанына қатты қуанамын.

Би өнердің-тарландары. 
  
 Өткен аптаның ортасында Естай атындағы қалалық мәдениет 
сарайында керекулік жас көрермендерге Семей қаласында орналас
қан Шығыс Қазақстан облыстық дарынды балаларға арналған ба
лет мектебінің түлектері керемет әдемі, әрі көркем, қазақтың ұлт
тық әуендерімен көмкерілген нағыз ұлттық би өнерінің таң
ғажайып қойылымын көрсетіп, баршамызды бір серпілтіп тастады.
Мен өзім балет өнерін бірінші рет көріп тамашаладым. Оның өзін
де кәсіби балет жұлдыздарын емес, әуесқой мектеп оқушылары
ның өнерге деген құштарлығымен көрсетілген қайталанбас туын
дыны, сахнаға шығарған өзіміздің құрбы-құрдастарымызды көріп 
соларға қол соқтым.

 
  Сахнаға шығып өз өнерлерін ортаға салған мектеп түлек
тері тіпті кәсіби орындаушылардан бір кем түспеді десем артық 
айтқандық болмас.Әр биші өзіне тиісті көріністерді сондай бір 
асқан құштарлықпен, нақышына келтіріп билегендері баршамызды тамсандырды. Осы бір әдемі көріністерді 600 жуық көрермендер тамашалады. Әрине, олардың көпшілігі оқушылар, ларға бұл кеш үлкен әсер етті деп ойлаймын.Менімен бірге атам, әжем, анам, сіңлім және нағашым болды.Өте риза болып қайттық. Балет тобының ішінде менің бөлем Айдабулова Айдана билеп, өз өнерін көрсетті.

    
Жалпы қойылымның құндылығы меніңше ұлтымыздың өткен тарихына, салт- дәстүріне баса мән беріп, болашағына зор үміт артқандығы деп ойлаймын.Сол себепті оны "Ауыл" деп атаған болар. Сахнаның бұрышында орналасқан киіз үй-қазақтың өткен тұрмы-салтын бейнеледі. Сол үйде дүниеге келген сәби ержетіп, елін, халқын жаудан қорғап, бабалар өмірін әрі қарай жалғастыру жолындағы өмірін тартымды бейнелеген бишілер өте үлкен әсер қалдырды.

    
Семей қаласы өнер, білімді дәріптеп, жастарды рухани тәрбиелеуде ерекшеленеді. Осы өңірден өсіп жетілген талантты, өнерлі, білімді адамдардың көп шығуы соның дәлелі. Біздер, Керекуліктер, жас түлектердің өнеріне қол соғып, сәтті қадам тіледік. Әрдайым жолдары ашық, мерейлері үстем болсын! Олар өздерінің өнерлерін еліміздің бас қаласы Астанада көрсетуге жүріп кетті.Сапарлары табысты болсын деп,зор қошаметпен шығарып салдық.









                                        Ажар АМАНЖОЛОВА,




5 "а"сынып оқушысы

Бір-екі сөйлем менің өмірімді өзгертіп жіберді...

                                    (әңгіме)

«Қазір мен 12 жастамын

Ұлтым – қазақ

Анам – Сеитова Самал Тәлімқызы

Жұмысы – Cite Center (дүкен) сатушы

Әкем – Сыздықов Мұрат Арманұлы

Жұмысы – Павлодар қаласының басшылығы

Мекен-жайым. . .»

Бұл жолдар менің өміріме кенеттен кірді.

Барлығы менің анам-мұғалім үйге өз жұмысынын ескі дәптер тыстарын әкелгеннен кейін басталды. Дәлірек айтсақ. . . бұл жолдар жазылғаннан кейін бірнеше жылдан соң.  2000 жылдары... 

Мен оларды қарастыруға айналғанда арасынан бір өте көне тысты таптым. Жақындатып қарағанда оның үстінде жазулар бар екені анықталды. Оқығаннан кейін маған бұл мәліметті кім жазғаны қызықты болды. Сондықтан мен интернет көмегімен (айтпақшы, жақсы нәрсе бұл интернет) пайдалануды ұйғардым. Мен ата-анасының аты-жөнін іздеп көрген едім, ақырында менде тек бір ғана адам, екі ұқсастықпен табылды: Сыздық Айдар Мұратұлы деп жазулы тұрды "Mail.ru-да". Өзіндік суреттер жоқ болған соң, мен бұл шынымен де сол кісі екендігін анықтау үшін «Сізбен әңгәмелесу қызықты шығар?» деген атпен хат жаздым. Біраздан соң маған жауап келді: 

«Мен, барлық адамдар сияқты, өзімді жақсы әңгімелесушімін деп санаймын. Бірақ сырттан жақсырақ білінеді. Анықтағыңыз келе ме́?» – жазулы тұрды бұл хатта. Мен ұзақ күтпей "достасу" жібердім. Менің "достасуымды" сол мезетте мақұлдап алды. Mail.ru агентке шыққан соң мен одан бірден хат алдым:

- "Достасу" жолдамасы үшін рахмет. Маған бұл жағымды  әсер етті. Сіздің атыңызды білуге бола ма?

- Арзымайды, болады және керек те. Менің атым Аңсаған. Бірақ мені А́ңса деуге болады.

- Әдемі екен. Ал менің атым Айдар. Маған сізді Аңса деуге болса, сен мені Айдахар деуге болады.

- О...о!

- Қалжың. Айдар десең болады.
- Айдар, мені сенімен сөйлесуге итермелеген бір мәселе бар. Бастасам бола ма?

- Бастай  бер. Мен бұл қандай мәселе екенін білгім келеді.

- Алдыңғы сөзге тоқталмай-ақ бастаса: Мен бір көне дәптер тысын таптым. Бұл тыс сенікі болуы мүмкін.

- Сен бұны қайдан білдің? Екеуіміз таныс емеспіз ғой?

- Жоқ, таныс емеспіз. Бірақ бұнда сенің мәліметтерің бар сияқты. Сен ол кезде он екіде болғансың.

- Мүмкін бұл мен шығармын. Мен ойлансам бола ма? Еске түсірсем?

- Иә, әрине.

 Арадан 10 минут өтті. Кейін тағы 10 минут өтті. Ал мен күтіп отырдым. Сендер, мен неге біреудің өміріне мұрнымды сұғып жатқанымды түсінбей тұрған шығарсыңдар? Біреудің өмірі маған неге қажет екен? 8 жылдан  мені неге сонша қызықтырды? Мәселе бұнда: мен жазушыларға арналған университетті бітіріп жатырмын. Ол жуырда ғана ашылған, ал мен оны соңғы курсындамын. Ең бастысы бұл болашақ жазушыларға арналған университет болғандықтан, дипломдық жұмыс жазудың орнына біз (яғни студенттер) өздік шығарма немесе әңгіме жазуымыз керек. Сондықтан мен бұл оқиғаны өз мүмкіндігім деп шештім.  Сосын... Ал сосын Айдардан хат келіп қалды.

- Ұзақ күттіргенім үшін кешір. Мен еске түсірем деп мектептегі қалжыңдарымды ойлауға кірісіп кетіппін. Иә, бұны мен жазғанмын. Мен анам сатушы, ал әкем қала басшылығында істейді деп жазғанмын. Ал олай болса ше? Бұның бәрі сақталған ба?

- Иә, анық көрінеді.

- Мәссаған, мен болсам бәрі баяғыда өшіріліп қалған шығар деп ойладым.

- Жоқ, бәрі анық көрінеді. Көруге көзілдірік те керек емес. ;-)))  Ал сені бұны жазуға не итермеледі?

- Жай, ішім пысып байғұс тыспен ойнайын дегем. П.С: Одан менің атымнан кешірім сұраңызшы! XD.

- Әрине. Кешір, мен кетуім керек. Қарсы емессің бе?

- Жоқ. Ал кейін onlin сөйлессек бола ма?

- Иә. Сау бол!

- Сау бол!

Мен компьютерді өшірдім де ойландым. «Айдарды тапқан сияқтымын. Оны жазуға не итермелегенін тапқан...сияқтымын. Бірақ Айдар бірдеңені жасырған секілді. Ай, қайтем оны. Бұл оның жұмысы. Мен тек оның тұлғасын тапқан бөтен адаммын». Бұл мезетте менің ішім шұрылдай бастады да мен тамақтану артық болмас деп шештім. Ас үй болмесіне өттім де тоңазытқышты ашқанда мен тек бір жасыл сарымсақ байлауын ғана таптым. Киініп дүкенге шықтым....

Жалғасы бар...

Бексұлу АСАР, №19 мектеп оқушысы.

